Ketua Pengarang,

Utusan Melayu (Malaysia) Bhd,

46 M Jalan 5 Melalui Jalan Chan Sow Lin,

55200 Kuala Lumpur.

Saudara Pengarang,

RESPON KEPADA KEMPEN BELI BARANG HARGA RENDAH GAGAL, DALAM UTUSAN MALAYSIA, M.S. 8 BERTARIKH 17 OGOS 2005.

Dengan segala hormatnya saya di arah merujuk kepada perkara di atas. Untuk makluman, Kementerian Perdagangan Dalam Negeri dan Hal Ehwal Pengguna melaksanakan Kempen Beli Barang Harga Rendah dengan kerjasama beberapa buah pasaraya di seluruh Negara untuk kepentingan pengguna secara keseluruhannya. Selain daripada pasaraya-pasaraya (besar dan kecil) kempen ini turut melibatkan pengedar-pengedar produk makanan, perniagaan-perniagaan runcit dan restoran-restoran yang mampu memenuhi syarat-syarat yang digariskan oleh pihak Kementerian. Syarat-syarat ini dipantau dari masa ke  semasa oleh pegawai-pegawai penguatkuasa Kementerian untuk memastikan ianya dipatuhi. Sejak dilancarkan kempen ini turut disertai oleh Giant, Tesco, Carrefour, The Store, Fajar, Macro, Watsons, Guardian, Hock Hai, Wentworth, Yong Lee Chan dan seramai 2,000 ahli-ahli persatuan restoran India Muslim di seluruh Negara. 

2.
Kempen ini bertujuan untuk mengingatkan pengguna bahawa mereka mempunyai banyak pilihan samada dari segi harga, kualiti dan juga barangan yang ditawarkan. Pengguna perlu membuat pilihan yang bijak dengan hanya berbelanja di tempat-tempat yang menawarkan harga yang lebih rendah. Selain daripada itu, ia juga bertujuan untuk menggalakkan persaingan dikalangan peniaga dengan menawarkan harga yang lebih kompetitif dan mampu menarik minat lebih ramai pembeli.

3.
Walaupun kempen ini tidak hanya terhad kepada pasaraya-pasaraya sahaja tetapi memandangkan kebanyakan pasaraya besar mampu menawarkan pelbagai pilihan kepada pengguna dengan harga yang lebih kompetitif dan mampu memberikan nilai kepada pengguna maka adalah wajar kempen ini diadakan dengan kerjasama mereka. Untuk makluman juga, setakat ini Kementerian tidak menerima sebarang aduan mengenai kempen yang dijalankan. Daripada kajian yang dilaksanakan kami mendapati pengguna dan juga peniaga menerima baik kempen ini yang boleh membantu mereka mempunyai lebih pilihan dan juga meningkatkan bilangan pelanggan. 

4.
Bahagian Penguatkuasa Kementerian, telah diarahkan untuk memantau dan membuat pemeriksaan dari masa ke semasa bagi memastikan tidak ada pihak yang mengambil kesempatan memperdayakan pengguna. Kementerian Perdagangan Dalam Negeri dan Hal Ehwal Pengguna sentiasa mengingatkan semua pihak yang menyertai kempen ini supaya patuh dengan peraturan yang ditetapkan. Kementerian tidak pernah teragak-agak untuk mengambil tindakan ke atas mana-mana pihak yang didapati melakukan kesalahan-kesalahan dan menyalahi mana-mana akta di bawah bidang kuasa Kementerian.

5.
Mana-mana pihak yang mempunyai bukti bahawa harga yang ditawarkan adalah melebihi paras harga siling yang ditetapkan atau terdapat penipuan dalam timbangan dan tanda harga adalah diminta untuk memberikan maklumat lengkap kepada pihak Kementerian supaya tindakan boleh di ambil dengan segera. Selain daripada itu, Kementerian juga sentiasa mengalu-alukan sebarang maklumbalas  dan cadangan atau pandangan daripada semua pihak untuk menjayakan lagi kempen ini.

Sekian, terima kasih.

Saya Yang Menurut Perintah,

NIK SUZANA BINTI NIK SHAPIK

b.p Ketua Setiausaha Kementerian

Perdagangan Dalam Negeri dan Hal Ehwal Pengguna

17 OGOS 2005

